
				এই পাতাটির মুদ্রণ সংশোধন করা প্রয়োজন। 
ΣΣ) 8 ভারতবর্ষ।
হইলে, বারাণসী হইতে মোট ৮৮• লি অর্থাৎ প্রায় দেড় শত মাইল দূরে বিশাল রাজ্যে বৈশালী নগরী বিদ্যমান ছিল, ইহাই প্ৰতিপন্ন হয়। 'চেষ্ণু’ যে গাজীপুরের নামান্তর, তৎসম্বন্ধে পণ্ডিতগণ নানারূপ আলোচনা করিয়া গিয়াছেন। চীনাভাষায় “চন্ধু’ শব্দের অর্থ-যুদ্ধের অধিপতি (Lord of Battles)। জুলিয়ান তাহা হইতে সিদ্ধান্ত করেন,-উহা যোধপতি বা যোধরাজপুর হওয়া সম্ভবপর। অর্থ ধরিয়া নাম কল্পনা করিতে হইলে, বিগ্ৰহপতি, রণস্বামী, যোধনাথ বা যুদ্ধনাথ নামও কল্পনা করা যাইতে পারে। কথিত হয়, ঐ নগর গঙ্গার উপর প্রতিষ্ঠিত ছিল এবং উহার পরিধি দশ লি অর্থাৎ প্ৰায় ১৮ মাইল। ইহাতে কানিংহাম সিদ্ধান্ত করিয়াছেন,-হুয়েন-সাং-কথিত ‘চেষ্ণু’ বৰ্তমান গাজীপুর ভিন্ন অন্য কিছুই হইতে পারে না। বারাণসী হইতে উহা পঞ্চাশ মাইল পূর্বে অবস্থিত এবং উহার আদি নাম-গর্জাপুর (Gajpur) ; মুসলমানগণ কর্তৃক উহা গাজীপুর রূপে পরিবৰ্ত্তিত হইয়াছে । “গর্জন” (Grajan) শব্দে যুদ্ধ বুঝাইতে পারে। গর্জনপতি-রণদেবতার সংজ্ঞা হওয়া সম্ভবপর। সম্ভবতঃ তাহা হইতেই হুয়েন-সাং অর্থ ধরিয়া “চেষ্ণু' নাম কল্পনা করিয়া থাকিবেন । হুয়েন-সাঙের হিসাবে গাজীপুর-জেলার তাৎকালিক পরিধি দুই হাজার লি অর্থাৎ প্ৰায় ৩৩৩ মাইল । তাহা হইলে, উত্তরে ঘর্ঘরা, দক্ষিণে গোমতী, পশ্চিমে গঙ্গার শাখানদী ও ঘর্ঘরা-এতন্মধ্যবৰ্ত্তী সীমানায় উহা অবস্থিত ছিল । এই সীমান্তৰ্ব্বত্তী প্রদেশের কুম্ভস্তুপ দর্শন করিয়া, ১৪ • বা ১৫২ লি অর্থাৎ ২৩ মাইল হইতে ২৫ মাইল উত্তরাভিমুখে অগ্রসর হইয়া, হুয়েন-সাং বৈশালী নগরীতে উপনীত হন। গণ্ডক নদীর পুৰ্ব্বতীরে এই বৈশালী নগর প্রতিষ্ঠিত ছিল। এখানে ‘বেসার” (Besarh) নামে এক গ্রাম আছে। সেই গ্রামের অনতিদূরে একটা ভগ্ন দুর্গের স্তুপ দৃষ্ট হয়। লোকে তাহাকে রাজা বিশালের গড় বলিয়া অভিহিত করে। পাটলিপুত্ৰ হইতে ঐ নগর এক শত কুড়ি লি প্ৰায় ২০ মাইল উত্তরে অবস্থিত। আবুল ফজেল “আইন-ই-আকবরি’ গ্রন্থে ‘বেসার’ নামক স্থানের উল্লেখ করিয়া গিয়াছেন । পরিব্রাজকের বর্ণনা এবং আবুল ফজেলের বর্ণনা মিলাইয়া দেখিলে, বেসারকে-বেসারের ভগ্নস্তৃপকে, প্রাচীন বৈশালী রাজ্য বলিয়া বিশ্বাস হহঁতে পারে। বৈশালী রাজ্যের পরিধি পাঁচ হাজার লি প্ৰায় ৮৩৩ মাইল-হুয়েন-সাং এইরূপ লিখিয়া গিয়াছেন। তাহা হইলে, বৈশালীর উত্তর-পূৰ্ব্বস্থিত ‘ব্রিজি” * (Vrij ) বা ‘ওয়াজিস (wajis) রাজ্য উহার অন্তর্ভুক্ত ছিল বলিয়া বুঝা যায়। বুদ্ধদেবের সমসময়ে এবং তঁহার পরিবৰ্ত্তিকালে বহু শতাব্দী পৰ্য্যন্ত বৈশালী “ব্ৰিজিদিগের’। দেশ ৰলিয়া কথিত হইত। বৈশালীর অধিবাসীরা তখন ‘লিচ্ছবি” নামেও পরিচিত হইয়াছিল। লিচ্ছবি, বৈদেশ এবং তিরাভুক্তি,-একই অর্থবোধক শব্দ বলিয়া গ্ৰন্থাস্তরে লিখিত হইয়াছে। বিদেহ বা মিথিলা যে জনক রাজার
S S DBDBS DD DBDBBDBBDS DBDBD SDB zB BDBD BDDDDBS DDDDB DB BBuuBu DLDBS এক সময়ে ঐ প্রদেশ কোনও নিদিষ্ট রাজার শাসনাধীন ছিল না। তখন সাধারণ-তন্ত্র শাসন-প্ৰণালীক্ৰমে জনসাধারণের প্রতিনিধিগণ কর্তৃক ঐ দেশ স্বশাসিত হইত। রাজা ছিল না বলিয়াই ঐ দেশ ‘বিরাজ” নামে অভিহিত হয়। আর সেই “বিরাজ” হইতেই কানিংহাম “ব্রিজি” (Vriji) নাম লিখিয়া গিয়াছেন । লিচ্ছবি, উজিহান প্ৰভৃতির রাজ্য-প্রসঙ্গে, এই গ্রন্থের একাদশ পরিচ্ছেদে, উক্ত রাজ্যের সাধারণ

